
ᐱᓕᕆᐊᖅ ᓇᓗᓇᐃᔭᖅᓯᒪᓂᖏᑦ 

 

 

ᐱᓕᕆᐊᒃᓴᐅᑉ ᑕᐃᔭᐅᒍᓯᖓ:  

ᐸᓐᓂᖅᑑᖅ ᐃᑭᖓᓂ ᐃᖃᓗᓕᕆᓂᕐᒧᑦ ᐃᒻᒥᑰᖅᑐᒧᑦ ᐃᖃᓗᓐᓂᑦ ᖃᐅᔨᓴᕐᓂᖅ 2026-2027 

ᐱᓕᕆᐊᖅ ᓇᓗᓇᐃᔭᖅᓯᒪᓂᖏᑦ: 

ᐃᖃᓗᐃᑦ ᐱᑕᖃᑦᑎᐊᖅᑐᑦ, ᐱᔭᔅᓴᐅᓪᓗᑎ ᐊᒻᒪ ᒥᔅᓴᐅᓴᒐᔅᓴᐅᓪᓗᑎ ᓂᕿᒋᔭᐅᓪᓗᑎ ᐅᑭᐅᑕᖅᑐᒥ ᐊᕙᑎᖏᓐᓂ. 

ᑕᐃᒪᐃᓐᓂᖓᓄᑦ, ᓇᓗᓇᐃᖅᓰᓇᖅᑐᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᓄᓇᕗᒻᒥ ᓄᓇᓕᓐᓄᑦ. ᐱᕙᓕᐊᑎᑕᐅᓂᖓ 

ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᓕᕆᓂᕐᒧᑦ ᐃᖃᓗᓐᓂᑦ ᐃᓱᒪᒋᔭᐅᔪᖅ ᐊᔪᖅᓴᓗᐊᕐᔭᐃᒃᑯᑎᐅᓪᓗᑎ ᐊᒻᒪ ᑮᓇᐅᔭᓕᕆᓂᕐᒧᑦ 

ᐱᕈᖅᑎᑦᑎᓂᕐᒧᑦ ᐊᒥᓱᒐᓚᓐᓂᑦ ᓄᓇᕗᒻᒥ ᓄᓇᓕᓐᓂᑦ. ᑭᓯᐊᓂᓕ, ᑐᑭᓯᒋᐊᕈᑏᑦᑕ ᐱᑕᖃᑦᑎᖃᖏᓐᓂᖏᓐᓄᑦ ᐊᒻᒪ 

ᐊᐅᓚᑕᐅᖏᓗᐊᕐᓂᖏᓐᓄᑦ ᐊᒻᒪ ᐱᑕᖃᖅᑐᓂᑦ ᐱᖁᑎᕐᔪᐊᓂᑦ ᒫᓐᓇᐅᔪᒥᑦ ᐊᑦᑐᐃᓂᖃᖅᑎᑦᑎᔪᑦ ᓴᐳᒻᒥᑦᑎᓂᕐᒧᑦ ᐊᒻᒪ 

ᐊᑐᖅᑕᐅᑎᐊᕐᓂᖏᓐᓄᑦ ᐃᖃᓗᐃᑦ ᓄᓇᕗᒻᒥ. ᐱᓕᕆᐊᕆᓗᒍ ᑖᓐᓇ ᐃᓱᒫᓘᑕᐅᔪᖅ, ᐊᑯᓂᐅᔪᒧᑦ (ᕿᓚᒥᐅᓛᕆᒍᓐᓇᖅᑕᖓ 5 

ᐊᕐᕌᒍᐃᑦ) ᓇᒦᓐᓂᖓᓄᑦ ᓇᓗᓇᐃᖅᓯᒪᔪᒧᑦ ᐃᖃᓗᓕᕆᓂᕐᒧᑦ ᐃᒻᒥᑰᖅᑐᒧᑦ ᐊᒻᒪ ᑐᓐᖓᕕᒋᔭᔅᓴᐅᔪᓂᑦ ᑐᑭᓯᒋᐊᕈᑏᑦ 

ᓄᐊᑕᐅᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ ᖃᐅᔨᓴᕐᓗᒍ ᖃᓄᐃᓕᖓᓂᖏᑦ ᐊᒥᓲᓂᖏᑦ, ᐃᖃᓗᖏᓐᓂ ᐱᑕᖃᕐᓂᖏᓐᓄᑦ 

ᖃᐅᔨᓴᕐᓂᖃᕐᓗᑎ, ᐊᒻᒪ ᐅᖃᐅᔾᔨᒋᐊᕈᑎᖃᖅᑎᑦᑎᓗᑎ ᒪᑭᒪᑎᑕᔅᓴᐅᔪᓂᑦ ᐃᖃᓗᑦᑕᐅᖃᑦᑕᖅᑐᓂᑦ ᖁᕝᕙᓯᓐᓂᖏᓐᓄᑦ. 

ᐱᔾᔪᑎᓪᓗᐊᑕᕆᔭᖓ ᑖᔅᓱᒧᖓ ᖃᐅᔨᓴᓂᕐᒧᑦ ᑲᔪᓯᑎᓪᓗᒍ ᓴᖅᑭᖅᑎᑕᐅᓗᑎ ᐃᖃᓗᓐᓂ ᖃᐅᔨᓴᓂᕐᒧᑦ ᐱᓕᕆᐊᒥᑦ ᐊᒻᒪ 

ᐱᕙᓪᓕᐊᓂᖓ ᐃᖃᓗᐃᑦ ᖃᐅᔨᓴᖅᑕᐅᓂᖏᓐᓄᑦ ᐸᓐᓂᖅᑑᖅ ᐃᑭᖓᓂ ᓄᓇᕗᒻᒥ. ᐊᑐᖅᑕᐅᓂᖏᑎᒍᑦ ᓄᓗᐊᑦ ᐳᑐᖏᑦ 

ᐊᔾᔨᒌᖏᑦᑐᓂᑦ ᖃᐅᔨᓴᓂᕐᒥᑦ, ᑖᓐᓇ ᖃᐅᔨᓴᕐᓂᐅᔪᖅ ᑐᕌᕐᓂᖃᖅᑐᖅ ᐃᓚᓯᓗᑎ ᓄᐊᑕᐅᓂᖏᓐᓄᑦ ᐸᓐᓂᖅᑑᖅ ᐃᑭᖓᓂ 

ᐃᖃᓗᓐᓄᑦ ᑐᑭᓯᒋᐊᕈᑏᑦ ᐊᒻᒪ ᓇᒦᓐᓂᖓᓄ ᓇᓗᓇᐃᖅᓯᒪᔪᒧᑦ ᐃᖃᓗᓕᕆᓂᕐᒧᑦ ᐃᒻᒥᑰᖅᑐᒧᑦ ᖃᐅᔨᓴᕐᓂᐅᔪᑦ 

ᐱᑕᖃᕆᐊᖃᖅᑎᑕᐅᔪᑦ ᐱᔭᕇᕐᓗᒋᑦ ᐃᖃᓗᖏᑦ ᖃᐅᔨᓴᖅᑕᐅᓂᖏᑦ. ᐱᔭᕇᓂᐊᕐᓗᒍ ᑖᓐᓇ, ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᓄᓇᓕᐅᔪᖅ ᐸᓐᓂᖅᑑᖅ ᐱᓗᑕ ᓄᓇᓕᒻᒧᑦ ᖃᐅᔨᒪᔭᐅᔪᓂᑦ ᐃᖃᓗᓐᓂᑦ ᐊᒻᒪ ᐃᖃᓗᒐᓱᐊᓂᕐᒧᑦ ᐊᑐᖅᑕᐅᕙᑦᑐᓂᑦ, ᐊᒻᒪᓗᑦᑕᐅᖅ 

ᓄᐊᑦᑎᓗᑕ ᑐᓐᖓᕕᖏᓐᓄᑦ ᐆᒪᒧᓂᑦ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᓂᑦ ᐱᓕᕆᖃᑎᒋᓗᒋᑦ ᐆᒪᔪᓐᓂᐊᑎᑯᑦ ᑲᑐᔾᔨᖃᑎᒌᖏᑦ 

ᐸᓐᓂᖅᑑᒥᑦ (PHTO). ᑖᔅᓱᒧᖓ ᐱᓕᕆᐊᒧᑦ ᐊᕐᕌᒍᖓ (2026-2027) ᓄᐊᑦᑎᔪᒪᓂᐊᖅᑐᒍᑦ ᐱᖓᔪᖓᓐᓂ ᐊᕐᕌᒍᖓᓂ 

ᑐᓐᖓᕕᖏᓐᓄᑦ ᑐᑭᓯᒋᐊᕈᑎᓂᑦ ᖃᐅᔨᓴᖅᑕᐅᓯᒪᖏᑦᑐᓂᑦ ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᑦᑕᐅᕙᑦᑐᓂᑦ, ᐅᐱᕐᖏᕕᒃ ᑕᓯᖅ 

(PG002), ᑐᓂᓯᓂᖃᕐᓗᑎ 5 ᐊᕐᕌᒍᓄᑦ ᑎᑎᕋᖅᑕᐅᓯᒪᔪᓂᑦ ᐱᑕᖃᕐᓂᖏᓐᓄᑦ ᐊᒻᒪ ᐊᓯᔾᔨᖃᑦᑕᕐᓂᖏᓐᓄᑦ ᐆᒪᔪᓂ ᖃᐅᔨᓴᓂᕐᒧᑦ 

ᖃᓄᐃᓘᖃᑦᑕᕐᓂᖏᓐᓄᑦ ᐊᑐᖅᑕᐅᔪᓂᑦ ᖃᐅᔨᓴᓂᕐᒧᑦ ᖃᓄᐃᓐᓂᕆᔭᖏᓐᓂ ᐃᖃᓗᐃᑦ. 

ᑭᖑᓂᐊᒍᑦ ᕿᓂᓂᕐᒧᑦ ᐃᖃᓗᓕᕆᓂᕐᒧᑦ, ᐊᒻᒪ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᓄᑦ ᐃᖃᓗᓐᓂᑦ 

ᖃᐅᔨᓴᓂᕐᒧᑦ ᑐᑭᓯᒋᐊᕈᑎᓂᑦ ᓄᐊᑦᑎᓂᕐᒧᑦ ᐊᑐᖅᑕᐅᒋᐊᓖᑦ ᑐᕌᒐᖃᖅᑐᑦ ᒪᕐᕈ ᕼᐊᓐᓇᓚᓂᑦ (200) ᐃᖃᓗᐃᑦ 

ᖃᐅᔨᓴᖅᑕᐅᓂᐊᖅᑐᑦ ᒪᔪᕐᓂᖃᓕᖅᑎᓪᓗᒋᑦ (ᓄᖑᖏᓐᓂ ᔪᓚᐃ – ᕿᑎᐊᓂ ᓰᑏᐱᕆ) ᐊᑐᕐᓗᑎ 5-ᐊᑐᖅᑕᐅᔪᓂᑦ, ᐊᔾᔨᒌᖏᑦᑐᓂᑦ 

ᐳᑐᓕᓐᓂᑦ ᓄᓗᐊᓂᑦ. ᐊᑐᖅᑕᐅᓂᖏᑦ ᐊᔾᔨᒌᖏᑦᑐᓂᑦ ᐳᑐᓕᓐᓂᑦ ᓄᓗᐊᓂᑦ, ᐊᑐᖅᑕᐅᒐᔪᑦᑐᑦ ᐃᖃᓗᓐᓂᑦ ᖃᐅᔨᓴᓂᕐᒧᑦ 

ᖃᐅᔨᓴᕐᓂᐅᔪᓂᑦ, ᖃᐅᔨᓴᕈᓐᓇᑎᑦᑎᓂᐊᖅᑐᑦ ᐃᖃᓗᓐᓂᑦ ᐊᔾᔨᒌᖏᑦᑐᓂᑦ ᐊᖏᓂᓕᓐᓂᑦ ᐊᒻᒪ ᐊᕐᕌᒍᓕᓐᓂᑦ ᐊᒻᒪᓗᑦᑕᐅᖅ 

ᐱᑦᑎᐊᖅᓯᒪᓂᖅᓴᓂᑦ ᑐᓂᓯᓂᖃᕐᓗᑎ ᐃᖃᓗᑦᑕᐅᕙᑦᑐᓂᑦ ᐊᒥᓲᓂᖏᓐᓂ. 

ᓄᐊᑦᑎᓂᖃᓚᐅᖅᑎᓪᓗᒋᑦ ᑕᓪᓕᒪᓄᑦ ᐊᕐᕌᒍᓄᑦ ᑐᑭᓯᒋᐊᕈᑎᓂᑦ, ᐊᒥᓲᓂᖏᑦ ᓄᓇᖓᓂ ᓇᓐᓂᖓᓄᑦ ᐱᖃᓯᐅᑎᓯᒪᔪᑦ, ᐊᒻᒪ 

ᐱᑕᖃᕐᓂᖏᓐᓄᑦ ᒥᔅᓴᐅᓴᑦᑕᐅᔪᑦ ᓇᓗᓴᐃᖅᑕᐅᓂᐊᖅᑐᑦ ᐊᒻᒪ ᑐᓂᔭᐅᓗᑎ ᑎᒍᒥᐊᖅᑎᐅᖃᑕᐅᔪᓄᑦ. ᐊᑕᖐᔪᓂᓪᓕ, 

ᐃᓗᓕᓕᒫᖏᑦ ᐆᒥᖓ ᖃᐅᔨᓴᓂᕐᒥᑦ ᐱᖃᓯᐅᑎᓪᓗᑎ ᐃᖃᓗᒐᓱᐊᖅᑏᑦ ᑐᑭᓯᒋᐊᕈᑎᖏᑦ ᑐᕌᖅᑎᑦᑎᓂᖃᓂᐊᖅᑐᑦ ᐃᖃᓗᖏᓐᓂ 

ᖃᐅᔨᓴᓂᕐᒧᑦ ᖃᐅᔨᓴᐃᓂᕐᒧᑦ ᐱᑕᖃᖅᑎᑦᑎᔪᓐᓇᖅᑐᑦ ᐊᐅᓚᑦᑎᔨᓄᑦ ᖃᐅᔨᒪᔭᖏᓐᓂ ᒫᓐᓇᐅᔪᒥᑦ ᐃᖃᓗᐃᑦ 

ᖃᓄᐃᓕᖓᓕᕐᓂᖏᓐᓄᑦ. ᐊᐅᓚᑦᑎᔩᑦ ᐊᐱᕆᔭᐅᓯᒪᒻᒪᑕ ᐊᒻᒪ ᐊᐱᕆᔭᐅᓂᐊᖅᑐᑦ ᐃᓱᒪᓕᐅᕐᓗᑎ ᑖᒃᑯᓂᖓ ᐃᖃᓗᓐᓂᑦ 

ᓯᕗᓂᔅᓴᑎᐊᑦᑎᓐᓂ, ᐃᓗᓪᓕᖅᑕᐅᓂᖏᑦ ᑖᒃᑯᐊ ᖃᐅᔨᒪᓂᐅᔪᓂᑦ ᐱᑕᖃᖏᑦᑐᑦ ᐱᒻᒪᕆᐅᔪᖅ.  

ᐱᓕᕆᐊᓴᐅᑉ ᐱᓕᕆᒍᓇᓐᓂᖓ:  

ᕼᐃᓕ ᓴᐃᒪᐃ 

ᐃᒪᕐᒥᐅᑕᕐᓂᒃ ᖃᐅᔨᓴᖅᑎᒻᒪᕆᖕᓄᑦ ᐆᒪᔪᓂᕆᔨ 

ᐅᑭᐅᑕᖅᑐᒧᑦ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

hailey.chymy@dfo-mpo.gc.ca; 867-222-9686 

